
Прэс-сакратар Маладога Фронту 
Тацьцяна Шапуцька 3 сьнежня была 
адлічаная з Беларускага дзяржаўнага 
універсітэту.  Гэта адбылося з прычыны 
ўдзелу студэнткі ў Форуме грамадзянскай 
супольнасьці праграмы "Усходняе парт-
нёрства" у Бруселі 16-17 лістапада. 

"Яшчэ 10 дзён таму намдэкана майго 
факультэту сказаў, што пасьля паездкі 
ў Брусель мной зацікавіліся сур’ёзныя 
людзі ў сур’ёзных структурах. 3 сьнежня 
мяне выклікалі ў дэканат і прад’явілі 
загад аб адлічэньні за подпісам рэктара 
БДУ. Пры гэтым мне не патлумачылі нія-
кіх прычынаў і сказалі, што копію загаду 
я магу атрымаць у прыёмнай.

Сказаць па праўдзе, я была шакава-
ная. У мяне добрая наведвальнасьць і вы-
сокі сярэдні бал. Я была ўпэўненая, што 
мая трохдзённая адсутнасьць на занятках 
у сувязі з удзелам у форуме "Усходняга 
партнёрства" абмяжуецца вымовай. У 
копіі загаду не пазначаныя прычыны 
майго адлічэньня. Паводле копіі загаду, 

Дэлегацыя 
праваабаронцаў 
у Жэневе
У межах падрыхтоўкі прадстаў-

леньня ў Савеце па правах чалавека 
ААН універсальнага перыядычнага 
дакладу (UPR) па Беларусі, старшы-
ня Праваабарончага цэнтру "Вясна" 
А. Бяляцкі, намесьнік старшыні В.Стэ-
фановіч і старшыня Беларускага 
Хельсінскага камітэту Алег Гулак 
наведалі Жэневу. 

У ходзе візіту праваабаронцы 
правялі шэраг сустрэчаў з нацы-
янальнымі дэлегацыямі краінаў, якія 
ўваходзяць у склад Савету па правах 
чалавека ААН. Таксама прайшлі 
сустрэчы з прадстаўнікамі офісаў 
сьпецдакладчыкаў ААН па абароне 
праваабаронцаў, па незалежнасьці 
судовай сістэмы і Камітэту па правах 
чалавека ААН. 

Падчас гэтых сустрэчаў бела-
рускія праваабаронцы распавялі 
пра разьвіцьцё сітуацыі з правамі 
чалавека ў Беларусі. У тым ліку га-
ворка ішла пра апошнія выпадкі вы-
краданьняў моладзевых актывістаў 
сілавымі ведамствамі Беларусі.  

8 сьнежня ў Палаце нацыяў 
ААН адбыўся брыфінг, на якім быў 
прадстаўлены альтэрнатыўны уні-
версальны перыядычны даклад, 
падрыхтаваны вядучымі права-
абарончымі арганізацыямі. Альтэр-
натыўны даклад праваабаронцаў 
ужо  перададзены ў Савет па правах 
чалавека ААН. Адносна зьместу 
дакладу спадар Стэфановіч сказаў: 
"Мы акрэсьлілі асноўныя праблем-
ныя моманты з рэалізацыяй правоў 
чалавека ў Беларусі. Натуральна 
ж, свабода асацыяцыяў у зьвязку 
з артыкулам 193-1, свабода мірных 
сходаў, пытаньне палітычна маты-
ваванага перасьледу, адвольных 
затрыманьняў, дыскрымінацыі, сва-
бода слова, сьмяротнае пакараньне. 
Гэта знайшло там сваё адлюстрава-
ньне. Збольшага мы робім выснову 
пра тое, што вельмі абмежаваная 
магчымасьць рэалізацыі шмат якіх 
грамадзянскіх і палітычных правоў 
у Беларусі". У траўні 2010 году адбу-
дуцца слуханьні па універсальным 
перыядычным дакладзе, прадстаў-
леным афіцыйнымі беларускімі 
ўладамі. Праваабаронцы і надалей  
працягнуць сваю працу па падрых-
тоўцы рэкамендацыяў для ўладаў 
Беларусі ў зьвязку з праходжаньнем 
краінай працэдуры універсальнага 
перыядычнага дакладу ААН.

адлічэньне грунтуецца на маім тлумачэ-
ньні, чаму я прапусьціла 3 дні навучаньня, 
і на нейкіх двух службовых запісках. Што 
гэта за службовыя запіскі, мне не пастлу-
мачылі", – адзначае Т. Шапуцька.

Тацьцяна Шапуцька заяўляе, што 
зьбіраецца пісаць скаргу на імя дэкана з 
просьбай даць ёй абгрунтаваньне для яе 
адлічэньня. "Калі гэтага не адбудзецца, я 
буду падаваць скаргу ў суд і Міністэрства 
адукацыі, каб рэктар адклікаў загад аб 
адлічэньні", – кажа Т. Шапуцька.

У падтрымку Тацьцяны Шапуцькі 
выступіла шведзкая праваабарончая 
арганізацыя Östgruppens. Яна заклікала 
міністра замежных справаў Карла Більд-
та рашуча адрэагаваць на адлічэньне 
Тацьцяны Шапуцькі з юрфаку БДУ. Па-
колькі міністр замежных справаў Швецыі, 
якая цяпер старшынюе ў ЕС, належыць 
да гэтак званага прымаючага боку, ён 
мусіць "рашуча адрэагаваць на інцыдэнт 
і патрабаваць вяртаньня Тацьцяны Ша-
пуцькі да вучобы".

Змаганьне...  за адукацыю
Тацьцяну Шапуцьку адлічылі з БДУ за ўдзел у Форуме ЕС 

Тацьцяна ШАПУЦЬКА.

У Менску прадстаўнікі розных 
праваабарончых арганізацыяў і 
грамадзкія актывісты 10 сьнежня 
выйшлі на прасьпект Незалежнась-
ці, каб павіншаваць мінакоў з Між-
народным днём правоў чалавека.
Жыхары і госьці сталіцы разам з 
віншаваньнямі атрымалі інфарма-
цыйныя буклеты і паштоўкі, у якіх 
асьвятляюцца розныя пытаньні ў 
галіне правоў чалавека. У прыват-
насьці, праваабаронцы нагадалі 
пра праблемы дыскрымінацыі ін-
валідаў, адсутнасьці магчымасьцяў 
для праходжаньня альтэрнатыўнай 
грамадзянскай службы і наяўнасьці 
сьмяротнага пакараньня ў краіне. 
Асабліва парадавала тое, што нека-
торыя грамадзяне змаглі напрамую 
зьвярнуцца да праваабаронцаў 
са сваімі праблемамі і атрымаць 
інфармацыю, неабходную для іх 
вырашэньня.

Сярод праваабаронцаў, што бра-
лі ўдзел у акцыі, – прадстаўнікі 
Праваабарончага цэнтру "Вясна", 
Беларускага Хельсінскага камітэту, 
Інавацыйнага фонду прававых тэх-
налогіяў, Камітэту абароны рэпрэса-
ваных "Салідарнасьць".

Далей у праграме Дня правоў ча-
лавека была вандроўка па горадзе на 
трамваі, падчас якой планавалася 
весьці з пасажырамі на прыпынках 
размовы адносна неабходнасьці ад-
мены сьмяротнага пакараньня. Але 
трамвайнае дэпо адмовілася даць 
арандаваны трамвай, спаслаўшыся 
на тое, што затапіла рэйкі. Аргані-
затары тэрмінова нанялі аўтобус, 
які павінен быў выехаць са станцыі 
"Дружная" і праехаць па маршруце 
сталічнага аўтобусу № 100. На стан-

10 сьнежня прадстаўнікі права-
абарончай супольнасьці ў межах 
кампаніі "Праваабаронцы супраць 
сьмяротнага пакараньня ў Беларусі" 
перадалі ў Адміністрацыю Прэзідэн-
та Рэспублікі Беларусь петыцыю з 
заклікам адмяніць гэты від пакарань-
ня, які расцэньваецца як парушэньне 
права на жыцьцё, гарантаванае 
Канстытуцыяй  і міжнароднымі дамо-
вамі ў галіне правоў чалавека. Копія 
звароту перададзеная і ў Палату 
прадстаўнікоў Нацыянальнага сходу 
Рэспублікі Беларусь.

У Адміністрацыю прыйшлі прад-
стаўнікі розных праваабарончых 
арганізацыяў краіны – Гары Пага-
няйла (Беларускі Хельсінскі камітэт), 
Алена Танкачова і Вольга Смалянка 
(Інавацыйны фонд прававых тэхна-
логіяў), Раіса Міхайлоўская (Цэнтр 
па правах чалавека), Ірына Тоўсьцік 
і Зьміцер Салаўёў  (Праваабарончы 
цэнтр "Вясна"), Андрэй Сушко (Камі-
тэт абароны рэпрэсаваных "Салідар-
насьць"), Алег Волчак ("Прававая 
дапамога насельніцтву") і Раман 
Кісьляк (юрыст-праваабаронца з 

...І запалілі 61 сьвечку 
Беларускія праваабаронцы адзначылі Міжнародны Дзень правоў чалавека 

цыі "Дружная" для ўдзелу ў паездцы 
сабралося каля 40 чалавек, у тым 
ліку амбасадар Швецыі Стэфан 
Эрыксан, прадстаўніца АБСЕ Сьвят-
лана Сянько, пісьменьнік Уладзімір 
Арлоў, публіцыст Віктар Марціновіч, 
праваабаронцы і журналісты. Аднак 
аўтобус да месца збору не прыехаў. 
Як паведамілі арганізатары, ён быў 
спынены супрацоўнікамі міліцыі 
нібыта за парушэньне правілаў да-
рожнага руху і адпраўлены ва УУС 
Кастрычніцкага раёну Менску.

Таму сьвяткаваньне Дня пра-
воў чалавека працягнулі проста на 
вуліцы. Гасьцям прапанавалі гар-
бату, каву і торт, на якім запалілі 61 
сьвечку.

У той жа дзень на Кастрычніцкай 
плошчы ў Менску адбылася акцыя, 
прымеркаваная да Міжнароднага 
дня правоў чалавека. Шасьцёра 
хлопцаў выйшлі на плошчу з пла-
катамі "Мы – ня быдла, у нас ёсьць 

правы!", а таксама "Правы грама-
дзян выконваюцца там, дзе за іх 
змагаюцца".

На месцы пікету было каля ча-
тырох дзясяткаў сьпецназаўцаў у 
цывільным. Міліцыя папярэджвала 
 ўдзельнікаў, што пікет не дазволены, 
і не прапускала тых, хто хацеў да-
лучыцца да акцыі. Калі ў канцы пікету 
ўдзельнікі акцыі паставілі плакаты 
каля тумбы на плошчы, міліцыя іх кан-
фіскавала. Затрыманьняў не было.

У Міжнародны дзень правоў 
чалавека актывісты грамадзянскай 
кампаніі "Еўрапейская Беларусь" 
правялі акцыю, прысьвечаную пра-
вам чалавека. Маладыя людзі тры-
малі ў руках аркушы паперы, на 
кожным з якіх быў надрукаваны адзін 
з артыкулаў Усеагульнай дэкларацыі 
правоў чалавека. Іншыя раздавалі 
мінакам брашуры Усеагульнай дэк-
ларацыі правоў чалавека, якая была 
прынята 61 год таму.

Перадалі петыцыю ўладам
Берасьця, лаўрэат прэміі "Праваа-
барончага альянсу" у 2009 г.). 

На прыёме ў Катушкіна П. П., 
загадчыка прыёмнай грамадзянаў, 
Ірына Тоўсьцік і Гары Паганяйла 
перадалі петыцыю. Сп. Катушкін 
паабяцаў, што зварот будзе пера-
дадзены кіраўніцтву Адміністрацыі 
для прыняцьця рашэньня.   

Пад зваротам да ўладаў падпісалі-
ся больш за 30 чалавек – вядомыя 
культурныя і грамадзкія дзеячы, пра-
ваабаронцы, юрысты і навукоўцы. 

"Мы, грамадзяне Рэспублікі Бе-
ларусь, падпісаўшыся ніжэй пад 
дадзеным зваротам, заклікаем ула-
ды Беларусі прыслухацца да нашых 
аргументаў і адмяніць сьмяротнае 
пакараньне ў нашай краіне", – гаво-
рыцца ў петыцыі.

Далучыўшыся да кампаніі супраць 
сьмяротнага пакараньня, кожны з 
падпісантаў выказаў свае аргументы. 
Але агульны сэнс гэтых выказваньняў 
– нішто ня можа апраўдаць наўмыс-
нае і бязьлітаснае пазбаўленьне чала-
века жыцьця ад імя дзяржавы. 

Дагэтуль былі толькі запэўнівань-

ні беларускіх уладаў пра гатоўнасьць 
увесьці мараторый на сьмяротнае 
пакараньне, але ён так і ня ўведзе-
ны. Як падкрэсьліваюць правааба-
ронцы, такі час прыйшоў. 

"У гэтым годзе ў Беларусі выне-
сеныя два сьмяротныя прысуды па 
крымінальных справах – у адносінах 
да А. Жука і В. Юзэпчука. І нас вельмі 
турбуе, каб перад увядзеньнем мара-
торыю гэтыя людзі ня сталі апошнімі 
расстралянымі ў гісторыі сучаснай 
Беларусі", – неаднаразова адзначаў 
сябра ПЦ "Вясна" В. Стэфановіч.

Менск, 10 сьнежня  2009 году.



3
  
o

p
`
b
`
 m

`
 b

n
k
~

 
  

o
!
=
"
=
=
K
=
!
%
…
÷
/

 K
þ

ë
å
2.

…
ü

   
 А

со
ба

№17 (260)

    (Працяг на стар. 4)

– Марцін, адкуль узялося ваша 
зацікаўленьне Беларусьсю? 

– Усё пачалося недзе ў 2000 
годзе, калі я пазнаёміўся з бела-
рускімі праваабаронцамі. Для мяне 
гэта было вялікае адкрыцьцё, бо 
я амаль нічога ня ведаў тады пра 
Беларусь. Даведаўся і адразу зака-
хаўся ў краіну і тых людзей, з якімі 
кантактаваў. Гэта падштурхнула 
да больш глыбокага зацікаўленьня 
беларускай культурай, гісторыяй і 
палітычнай сітуацыяй. З таго часу я 
пільна сачу за падзеямі ў Беларусі, 
асабліва ў сферы правоў чалавека. 
Рэгулярна кантактую з беларускімі 
калегамі і сябрамі.

– Колькі чалавек займаецца 
Беларусьсю ў Östgruppen і якія 
мэты вы перасьледуеце?

– У нас дзьве мэты. Першая 
– падтрымка праваабарончага руху 
ў самой Беларусі. Другая – уплываць 
на палітыку Швецыі і Еўрасаюзу 
датычна Беларусі, а таксама ўзды-
маць інтарэс да вашай краіны і рас-
паўсюджваць інфармацыю аб тым, 
што ў вас адбываецца. Асноўная 
сфера нашай дзейнасьці – правы 
чалавека. Актыўна займаецца гэтым 
пытаньнем каля 10 чалавек.

– Я пераканаўся, што шведз-
кае грамадзтва мала цікавіцца 
Беларусьсю. Як жа ўдаецца "дай-
сьці" да людзей? 

– Праблема ў тым, што шведы ў 
прынцыпе вельмі мала ведаюць пра 
Беларусь. Доўгі час ваш народ быў 
забытым сусьветнай гісторыяй, а 
пасьля распаду СССР інфармацыя 
пра суверэнную Беларусь, на жаль, 
распаўсюджвалася вельмі паволь-
нымі тэмпамі. Ня дзіўна, што многія 
дагэтуль лічаць яе часткай Расіі. 
Таму мы стараемся распаўсюджваць 
інфармацыю ўсімі магчымымі шляха-
мі. Аналізуем палітычную сітуацыю, 
рыхтуем справаздачы і знаёмім з 
імі шведзкіх палітыкаў. Каб узьняць 
інтарэс грамадзкасьці, ладзім куль-
турныя мерапрыемствы. Сярод апош-
ніх нашых праектаў адзначу выпуск 
CD сучаснай беларускай музыкі 
"Messages from Belarus" (за адмену 
артыкулу 193-1 Крымінальнага кодэк-
су РБ), а таксама шэраг відэаролікаў 
на YouTube, у якіх 12 беларускіх 
эксьпертаў знаёмяць шведаў з тым, 
як у Беларусі выконваюцца 12 патра-
баваньняў Еўрасаюзу.

Падсумоўваючы, першасная 
задача на сёньня – узьняць агульны 
інтарэс да краіны. Калі гэта атры-
маецца, вырашаць многія пытаньні 
стане значна прасьцей.

– Ці могуць Беларусь і бела-
руская культура ў прынцыпе 
быць цікавымі шведам?

– Натуральна! Я перакананы ў 
тым, што ёсьць падабенства паміж 
беларускай і шведзкай традыцыямі, 
нашымі менталітэтамі, ёсьць агуль-
ныя перыяды гісторыі. Па колькасьці 
насельніцтва нашы краіны амаль 
аднолькавыя... Увогуле, шведы 
даволі адкрытая для замежных 
культураў нацыя, яны хочуць ведаць 
больш пра іншыя народы. Адзінае, 
для гэтага трэба адбудаваць мост 
паміж культурамі. У гэтым я бачу 
задачу для нашай арганізацыі і тых 
беларусаў, з якімі мы працуем.

– У якой сітуацыі беларускія 
НДА ў параўнаньні, напрыклад, з 
расейскімі і ўкраінскімі?

– Закону, падобнага да беларус-
кага артыкулу 193-1, няма ні ў Расіі, 
ні ва Украіне. З іншага боку, на-
прыклад, у Расіі сітуацыя з бясьпе-
кай праваабаронцаў значна горшая 
за беларускую. То бок, калі ў вас за 
дзейнасьць можна трапіць у турму, 
то ў Расіі за гэта нярэдка забіва-
юць... Што да Украіны, то ўмовы для 
працы грамадзянскай супольнасьці 
непараўнана больш спрыяльныя. 
Аднак там паўстае іншае пытаньне: 
наколькі іхнія НДА могуць уплываць 
на палітыку?

Я бачу патэнцыял трэцяга сек-
тару Беларусі, назіраю працэс кан-
салідацыі і спадзяюся, што ў яго 
ўдзельнікаў зьявяцца магчымасьці 
для далейшага разьвіцьця. У гэтай 
сувязі надзвычай важна існаваньне 
незалежных СМІ, дзе можна было 
б свабодна выказваць думкі. Улады 
мусяць зразумець, што менавіта пры 
такім клімаце нараджаюцца добрыя 
ідэі, якія дапамагаюць краіне рухац-
ца наперад. У сістэме, дзе ўсе думкі 
падкантрольныя, нічога плённага на-
радзіцца ня можа. Гэта тупіковы шлях 
разьвіцьця. Таму асабіста я ўпэўнены, 
што будучыня моцнай і незалежнай 
Беларусі ствараецца менавіта ў ме-
жах незалежнага грамадзтва. Так, 
пакуль яно маленькае, але з цягам 
часу абавязкова будзе расьці.

– Марцін, на вашу думку, ці 

можа Усходняе партнёрства, у 
межах якога рэалізуецца і Гра-
мадзянскі форум, нейкім чынам 
зьмяніць сітуацыю з дэмакраты-
зацыяй Беларусі? Ці ўсё заста-
нецца на ўзроўні пракламацыяў?

– Пакуль ніхто ня ведае, куды за-
вядзе Партнёрства. Калі ініцыятыва 
паспрыяе паляпшэньню сітуацыі з 
правамі чалавека ў Беларусі, то ў 
яе ёсьць патэнцыял. Менавіта за 
гэта мы цяпер змагаемся, бо ёсьць 
прадчуваньне, што еўрачыноўнікі 
надта жадаюць бачыць прагрэс у 
дыялогу з Беларусьсю, пашырэньне 
кантактаў і эканамічнага супра-
цоўніцтва, і дзеля гэтага, здаецца, 
гатовы адсунуць пытаньне правоў 
чалавека на другі план.

Яшчэ ўвесну 2008 году мы ведалі, 
што ідзе абмеркаваньне новай стра-
тэгіі, што да Беларусі. І ўлетку пасьля 
вызваленьня палітвязьняў мы чулі 
субтыльныя намёкі, маўляў, трэба, 
мяняць палітыку, бо ёсьць пэўныя 
зрухі. Калі пасьля парламенцкіх 
выбараў-2008 пачалася гаворка пра 
адмену санкцыяў датычна беларус-
кіх чыноўнікаў, мы заявілі, што не су-
праць перамены палітычнага курсу, 
але яна не павінна падавацца як вы-
нік станоўчых зьменаў у Беларусі, бо 
яны былі надта мізэрныя і абсалютна 
несістэмныя. Нельга ўзнагародзіць 
за тое, што не было зроблена. Але 
чыноўнікі шукалі нагоду, не жадаючы 
прызнацца, што мяняюць стратэгію, 
бо ранейшая – палітыка ізаляцыі 
– правалілася.

– Якія краіны ў Еўрасаюзе 
 зьяўляюцца прыхільнікамі адна-
значнага збліжэньня з Беларусь-
сю (нават калі пры гэтым давя-
дзецца праігнараваць пытаньні 
дэмакратыі і правоў чалавека)?

– Гэта Іспанія і Італія, якія даволі 

Марцін УГЛА: 

"Cтаноўчыя зьмены ў Беларусі 
мізэрныя і несістэмныя..."
Ужо толькі дзеля таго варта было пабываць у Швецыі, каб 
у невялічкім гарадку Упсала, дзе месьціцца найстаражытны 
універсітэт Скандынавіі, павітацца з вядомым шведзкім 
праваабаронцам і пачуць з ягоных вуснаў... беларускую мову. 
"Калі мы сустракаемся з шведзкім амбасадарам у Беларусі 
Стэфанам Эрыксанам, дык міжсобку размаўляем па-беларуску. 
Два чалавекі на ўсю Швецыю", – сьмяецца Марцін Угла 
(Martin Uggla), лідэр Шведзкай ініцыятывы за дэмакратыю 
і правы чалавека Östgruppen.

Марцін УГЛА.

У рэдакцыі газетаў трапіў праект 
указу кіраўніка дзяржавы, які датычы-
ць удасканаленьня дзейнасьці нацы-
янальнага сегменту Інтэрнэту... 

Паводле праекту, Аператыўна-
аналітычны цэнтр таксама будзе 
адказваць за: 

– абмежаваньне доступу да ін-
фармацыі, распаўсюд якой зна-
ходзіцца пад забаронай паводле 
беларускага заканадаўства, 

– аперацыі ў галіне рэгістрацыі 
даменных імёнаў у нацыянальным 
сегменце Сеціва, 

– ажыцьцяўленьне кантролю 
за выкананьнем патрабаваньняў 
нацыянальнага заканадаўства кам-
паніямі, якія займаюцца прадастаў-
леньнем інтэрнэт-паслугаў, 

– "ажыцьцяўленьне іншых паў-
намоцтваў у адпаведнасьці з зака-
надаўчымі актамі". 

Праект указу ўтрымлівае план 
мерапрыемстваў на бліжэйшы год, 
якія павінны ажыцьцяўляцца Саве-
там Міністраў і Аператыўна-аналі-
тычным цэнтрам. 

Напрыклад, у трохмесячны тэр-
мін пасьля апублікаваньня ўказу 
Савет Міністраў павінен забясьпе-
чыць рэгламентацыю дзейнасьці ін-
фармацыйных рэсурсаў беларускага 
сегменту Інтэрнэту, а таксама пра-
даставіць зьвесткі аб уладальніках 
інфармацыйных рэсурсаў. 

На працягу шасьці месяцаў трэба 
выпрацаваць Канцэпцыю разьвіцьця 
нацыянальнага сегменту Інтэрнэту 
з далейшым яе зацьвярджэньнем 
кіраўніком дзяржавы. 

актыўна выступалі нават за поўную 
адмену санкцыяў. З іншага боку, ёсьць 
Нідэрланды, Вялікабрытанія і часам 
Швецыя, якія займаюць прынцыповую 
пазіцыю і супраць збліжэньня як са-
мамэты. А вось Францыя і Германія ў 
гэтым пытаньні, відавочна, вагаюцца. 
Асабліва Германія, якая праз наяў-
насьць багатых эканамічных сувязяў 
з Беларусьсю імкнецца праводзіць 
вельмі прагматычную палітыку.

Даволі ў няпростым становішчы 
знаходзяцца былыя краіны сацы-
ялістычнага блоку – Польшча, Літва і 
Чэхія, якія, з аднаго боку, добра разу-
меюць тонкасьці беларускай сітуацыі 
і маюць жорсткую ўласную пазіцыю, 
але пры гэтым мусяць улічваць нацы-
янальныя і суседзкія інтарэсы.

Калі ж казаць пра Швецыю, 
якая вельмі актыўна працавала для 
збліжэньня Беларусі з Еўропай, стала 
ініцыятарам Усходняга партнёрства, 
нашы палітыкі трымаюцца дастат-
кова прынцыповых поглядаў. Гэта 

Акрамя гэтага, прапануецца 
вызначыць парадак рэгістрацыі 
сродкаў масавай інфармацыі, якія 
распаўсюджваюцца праз Сеціва, 
парадак ідэнтыфікацыі карыстальні-
каў Інтэрнэту ў месцах калектыўнага 
карыстаньня, а таксама шэраг іншых 
мерапрыемстваў. 

"На працягу 1 году пасьля ўступ-
леньня ў сілу ўказа плануецца 
распрацаваць праект Закону аб 
нацыянальным сегменце сеткі Ін-
тэрнэт і прадаставіць яго на разгляд 
кіраўніку дзяржавы. Кантроль за вы-
кананьнем указу, праект якога трапіў 
у рэдакцыю газеты, плануецца ўс-
класьці на Адміністрацыю кіраўніка 
дзяржавы і на Аператыўна аналітыч-
ны цэнтр пры Адміністрацыі". 

 
Зьмест праекту дакументу, рас-

паўсюджанага журналістамі, ка-
ментуе намесьнік старшыні БАЖ, 
юрыст Андрэй Бастунец: "Гэты 
праект – доказ прадуманай стратэгіі 
дзяржавы, накіраванай на жорсткі 
кантроль Інтэрнэту. У ім мы бачым 
усе неабходныя для гэтага захады, 
супраць якіх выказвалася ня толькі 
беларуская інтэрнэт-супольнасьць, 
але і міжнародныя структуры – у 
тым ліку Рада Еўропы, АБСЕ і іншыя 
арганізацыі.

Па-першае – гэта рэгістрацыя 
інтэрнэт-рэсурсаў наогул. Па-другое 
– рэгістрацыя інтэрнэт-СМІ, а гэта 
значыць – распаўсюджваньне на іх 
ня толькі тых абмежаваньняў, якія 
прадугледжаны законам "Аб СМІ", 
але і іншых, усталяваных Міністэрс-

твам інфармацыі, якія выходзяць за 
межы гэтага закону. Я маю на ўвазе 
і абавязковыя кваліфікацыйныя 
патрабаваньні да рэдактара СМІ 
(напрыклад, вышэйшая адукацыя), і 
немагчымасьць займацца выпускам 
СМІ па хатнім адрасе, і інш.

Па-трэцяе – гэта магчымасьць 
прыпыненьня, ці, прасьцей кажучы, 
блакаваньня дзейнасьці інтэрнэт-
рэсурсаў. Прычым ня толькі па 
рашэньні суда, але і проста на пад-
ставе звароту органаў сьледзтва, 
пракуратуры і г. д. "Пастаўшчыкі 
паслугаў Інтэрнэт" па патрабаваньні 
"ўпаўнаважаных органаў" абавяза-
ныя будуць блакаваць дзейнасьць 
некаторых рэсурсаў.

Акрамя таго, рэгістравацца буду-
ць абавязаныя і самі карыстальнікі 
Сеціва. З дакументу вынікае, што 
пастаўшчыкі паслугаў Інтэрнэт цяпер 
абавязаны будуць ідэнтыфікаваць 
карыстальніка Сеціва, які знаходзі-
цца ў інтэрнэт-кавярні, іншым гра-
мадзкіх месцах...

Хаця адзіны плюс, які я пакуль 
бачу ў гэтым праекце, тычыцца якраз 
згаданага патрабаваньня. Таму што 
адказнасьць за зьмест разьмешча-
най інфармацыі будуць несьці ме-
навіта тыя, хто яе разьмясьціў. Але 
ж, з іншага боку, невядома, як гэта 
адаб’ецца на ўладальніках інтэрнет-
рэсурсаў, бо яны усё роўна могуць 
быць заблакаваныя.

Кантрольным органам у праекце 
дакументу, як бачым, зноў выступае 
Савет Міністраў, згаданы ў законе 
"Аб СМІ" (арт. 11) як орган, адказны 
за "парадак дзяржаўнай рэгістрацыі 
СМІ, якія распаўсюджваюцца праз 
Інтэрнэт". Гэта тое, пра што мы ўвесь 
час казалі: пакуль такая норма ёсьць 
у законе, мараторый на яе выка-
рыстаньне – усяго толькі часовая 
"перамога"…"

Прэс-служба БАЖ.

добры падыход, але вялікія краіны не 
заўжды да яго прыслухоўваюцца.

– Прынятае ў лістападзе ра-
шэньне аб падоўжаньні марато-
рыю на санкцыі ў дачыненьні да 
чыноўнікаў – аптымальнае на 
сёньня рашэньне?

– З аднаго боку, як я ўжо казаў, 
ня хочацца, каб узнагароды ўру-
чалі за дасягненьні, якіх не было. 
З іншага, я бачу, што цяперашняя 
сітуацыя – магчымасьць, скажам, 
для трэцяга сектару працаваць 
трошкі спакайней. Улады, усё ж, 
стараюцца трымаюць сябе ў ру-
ках. Цяжка прадказаць, што будзе 
далей, але сапраўдны стан рэчаў 
мы ўбачым бліжэй да прэзідэнцкіх 
выбараў. Хаця ўжо цяпер відавочна: 
пры захаваньні цяперашняй сітуацыі 
прэзідэнт Беларусі на наступных 
выбарах не памяняецца.

Што мы можам рабіць з усім гэ-
тым? Больш актыўна падтрымліваць 
грамадзянскую супольнасьць Бела-
русі і недзяржаўныя СМІ, уплываць 

на ўлады, каб тыя зразумелі, што ра-
біць адзін крок за паўгоду, акурат да 
новага рашэньня Рады Еўрасаюзу, 
для працягу дыялогу недастаткова.

– Марцін, а якой вы бачыце бу-
дучыню Беларусі ў 20-30-гадовай 
персьпектыве?

– Лічу, што Беларусь – неад’емная 
частка Еўропы і вельмі хацеў бы, каб 
ваша краіна стала сябрам Еўрасаю-
зу. Аднак, улічваючы цяперашнюю 
пазіцыю ЕС адносна далейшага 
пашырэньня, гэта далёкая персьпек-
тыва. Я ўпэўнены, што беларусы, як 
і ўсе астатнія людзі, жадаюць жыць 
свабодна. Цяперашняя сітуацыя 
няпростая, але паступова яна будзе 
паляпшацца, бо ў вас ёсьць патэн-
цыял. Вельмі важна, што маладое 
пакаленьне можа даволі свабодна 
перамяшчацца – у рэальным і вірту-
альным сьвеце, што адкрывае неда-
сяжныя дагэтуль магчымасьці.

Матэрыял падрыхтаваны 
ў межах журналісцкага 

дасьледаваньня, арганізаванага 
Менскім міжнародным 
адукацыйным цэнтрам 

імя Ё. Рау пры падтрымцы 
офісу АБСЕ ў Менску.

Дзяржава мае намер 
кантраляваць Байнэт

"Cтаноўчыя зьмены ў Беларусі 
мізэрныя і несістэмныя..."

    (Пачатак на стар. 3)

За гэты год у Беларусі выкралі 
6 апазіцыянераў, прычым за апош-
ні час невядомыя вывезьлі ў лес 
адразу дваіх. 

Увечары 27 лістапада актывіст 
грамадзянскай кампаніі "Еўрапейс-
кая Беларусь" Уладзімір Лемеш быў 
захоплены ў цэнтры Менску невядо-
мымі і гвалтам вывезены за горад на 
аўтамабілі без нумарных знакаў.

Апазіцыянера затрымалі на-
пярэдадні акцыі ў гонар угодкаў 
Слуцкага паўстаньня каля рэдакцыі 
газеты "Вячэрні Мінск" на прасьпек-
це Незалежнасьці два супрацоўнікі 
міліцыі і запатрабавалі прад’явіць 
дакументы. У яго адабралі пашпарт 
і мабільныя тэлефоны і запіхалі ў 
мікрааўтобус "Фольксваген" сіняга 
колеру з завешанымі вокнамі.

Лемеша вывезьлі за горад, пась-
ля чаго адпусьцілі, прыгразіўшы, 
каб ён не займаўся палітычнай 
дзейнасьцю.

Уладзімір Лемеш 4 сьнежня падаў 
скаргу ў пракуратуру Цэнтральнага 
раёну гораду Менску з патрабавань-
нем правесьці пракурорскую правер-
ку з нагоды яго выкраданьня супра-
цоўнікамі міліцыі 27 лістапада.

Актывіст грамадзянскай кампаніі 
"Еўрапейская Беларусь" патрабуе 
высьветліць імёны асобаў, якія віна-
ватыя ў яго выкраданьні, і пакараць 
іх згодна з законам.

"У законе не прадугледжаныя 
такія дзеяньні, як выкраданьне ча-
лавека і гвалтоўны вываз яго ў не-
вядомым накірунку. І нават, калі гэта 
робяць супрацоўнікі міліцыі, то гэта 
бандытызм. Я лічу, што супрацоўнікі 
міліцыі такімі дзеяньнямі парушылі 
маё права на свабоду і асабістую 
недатыкальнасьць. Я буду змагацца 
за тое, каб у Беларусі выконваліся 
правы чалавека, і калі мяне не за-
даволіць адказ з пракуратуры, буду 
адстойваць свае правы ў судзе і ў 
камітэце ААН па правах чалавека", 
– сказаў Уладзімір Лемеш.

А 11-й гадзіне 5 сьнежня лідэра 
Маладога Фронту Зьмітра Дашкеві-

6 сьнежня каля офісу Арганізацыі Аб’яднаных 
нацыяў прайшоў пікет супраць парушэньняў правоў 
чалавека ў Беларусі. Як паведамляе прэс-служба 
Беларускага моладзевага руху Амерыкі, удзельнікі 
пікету нагадалі, што на працягу апошніх тыдняў у Бе-
ларусі адбылося некалькі падзеяў, "якія прымусілі ў 
чарговы раз зьвярнуць увагу на парушэньне правоў 
чалавека ў Беларусі". Сярод такіх падзеяў – сьмерць 
у Мар’інай Горцы пры нявысьветленых абставінах 
распаўсюдніка незалежнай прэсы Валянціна Доўнара. 
Выкраданьне моладзевых лідэраў Яўгена Афнагеля, 
Зьмітра Дашкевіча, Артура Фінькевіча, Уладзіміра 
Лемеша, выключэньне з універсітэту прэс-сакратаркі 
Маладога Фронту Тацьцяны Шапуцькі, арышт у Мен-
ску ўдзельнікаў перформансу Ягора Баброва, Паўла 
Пракаповіча і Андрэя Кузьмінскага і іншыя факты 
ўціску за палітычныя погляды і перакананьні.

Больш за 40 удзельнікаў пікету каля будынку ААН 
выказалі словы падтрымкі людзям, якія ў Беларусі змага-
юцца за дэмакратызацыю. Скончылася мерапрыемства 
сьпевам беларускіх гімнаў "Пагоня" і "Магутны Божа".

Новы від рэпрэсіяў – выкраданьні
ча схапілі невядомыя, як толькі ён 
адчыніў дзьверы сваёй кватэры, 
што на Партызанскім прасьпекце 
ў Менску. Дашкевіча закінулі ў ма-
шыну і павезьлі за горад. Дашкевіч 
расказаў, што, напнуўшы яму на 
галаву дзьве шапкі, спачатку яго 
везьлі ў адным мінібусе, а затым па 
дарозе перасадзілі ў другі. Завёзшы 
ў лес, невядомыя вывелі Зьмітра з 
машыны і, скоўваючы ў рухах, праз 
рукавы працягнулі драўляную жэрд-
ку, а тады загадалі стаяць на месцы 
і лічыць да ста, а самі ўцяклі. Нейкі 
час Дашкевічу давялося выбірацца 
з лесу. Выйшаўшы на дарогу, ён 
дабраўся да вёскі Антонаўка – гэта 
каля 70 кіламетраў ад Менску.

Сябры Зьмітра чакалі яго на прэ-
зентацыі моладзевай кааліцыі "Новае 
пакаленьне", дзе ён павінен быў 
зачытаць тэкст пагадненьня. Мабіль-
ныя тэлефоны Зьмітра маўчалі. Не-
калькі гадзінаў сябры шукалі Зьмітра 
ў пастарунках. Праз пяць з паловаю 
гадзінаў Зьміцер патэлефанаваў з 
чужога мабільнага тэлефону і толькі 
сказаў сваім сябрам, што знаходзіцца 
ў вёсцы Антонаўка Лагойскага раёну. 
Ён папрасіў, каб паплечнікі прыехалі 
спачатку да яго ў кватэру, бо яна ста-
яла адчыненая больш за 5 гадзінаў. 
Маладафронтавец Мікола Дземі-
дзенка паведаміў, што ў кватэры не 
аказалася Дашкевічавага ноўтбука. 

Зьміцер Дашкевіч зьвярнуўся 
ў пракуратуру Заводзкага раёну 
Менску па фактах свайго выкрада-
ньня невядомымі людзьмі з рацыямі. 
Таксама Дашкевіч напісаў заяву 
на дзеяньні супрацоўнікаў міліцыі 
Заводскага раёну Менску, якія ў той 
вечар прыехалі на яго кватэру, каб 
дасьледаваць месца злачынства.

"Чамусьці аператыўная група, 
замест таго каб аглядаць непасрэдна 
месца злачынства, папрасіла зайсьці 
ў кватэру, каб праверыць, ці наса-
мрэч там няма ноўтбуку, скрадзенага 
невядомымі. Міліцыянты агледзелі 
ўсё памяшканьне і сталі вымаць тое, 
што ніякага дачыненьня да майго 
выкраданьня ня мае і мець ня можа: 

34 кнігі "Маладафронтаўцы", 16 кніг 
"Героі веры Старога Запавету", каля 
200 бланкаў пад подпісы ў падтрымку 
беларускай мовы. Потым супрацоўнікі 
міліцыі не пакінулі мне нават пратакол 
выманьня і зьехалі", – адзначыў Зьмі-
цер Дашкевіч у сваёй заяве. 

Лідэра "Еўрапейскай Беларусі" 
Яўгена Афнагеля 6 сьнежня схапілі 
на вуліцы невядомыя людзі ў цывіль-
ным і вывезьлі за горад. Яўген Афна-
гель паведаміў, што гэта адбылося ў 
16.45 на вуліцы Бялінскага ў Менску. 
Хлопца пасадзілі ў машыну, двое ў 
цывільным селі з двух бакоў. Яму 
загадалі нахіліць галаву на калені і 
так з паўгадзіны вазілі па горадзе. 
Мужчыны параілі Яўгену не задаваць 
ніякіх пытаньняў. Потым вывезьлі 
за горад. Праз нейкі час аўтамабіль 
спыніўся і яму загадалі выйсьці. 

Перад тым як зьехаць, невядо-
мыя забралі ў хлопца батарэю ма-
більнага тэлефону. Яўген Афнагель 
распавёў, што ў яго было два тэле-
фоны і другі яны папросту не заўва-
жылі. Таму яму ўдалося даволі хутка 
зьвязацца са сваімі сябрамі. Яўген 
паведаміў, што ён з кіламетр ішоў па 
трасе, пакуль ня ўбачыў указальнік, 
што перад ім вёска Жукаў Луг.

Нагадаем: 19 сьнежня 2008 году  
Артур Фінькевіч быў затрыманы каля 
пад’езду ўласнага дому ў Менску. 
Маладога чалавека невядомыя ў 
цывільным гвалтам пасадзілі ў аў-
тамабіль, дзе пастаянна зьбівалі, 
вывезьлі за горад і выштурхнулі з 
машыны ў лесе пад мястэчкам Ра-
каў Валожынскага раёну.

25 сакавіка 2009 году напярэ-
дадні акцыі ў Дзень Волі актывісты 
Маладога Фронту Наста Палажанка 
і Дзяніс Карноў былі схопленыя ў 
Менску. Іх гвалтам закінулі ў машы-
ну, адабралі мабільныя тэлефоны, 
нацягнулі на галовы шапкі і павезьлі 
ў гарадзенскім накірунку. Насту выса-
дзілі ў раёне вёскі Тарасава, Дзяніса 
Карнова адвезьлі пад  Дзяржынск. 
Па дарозе яму парэзалі нажом джын-
сы, а потым выкінулі з машыны.

Беларусы пікетавалі будынак ААН у Нью-Ёрку

61 год таму краінамі, якія толькі 
выйшлі з разбуральнай і страшнай 
вайны, была прынятая УСЕАГУЛЬНАЯ 
ДЭКЛАРАЦЫЯ ПРАВОЎ ЧАЛАВЕКА. У 
прадмове да Дэкларацыі сьцьвярджа-
лася, што менавіта зьнявага правоў ча-
лавека прывяла да войнаў, варварскіх 
учынкаў, і што "стварэньне сьвету, у 
якім людзі будуць мець свабоду слова 
і перакананьняў і будуць свабодныя ад 
страху і галечы" зьяўляецца высака-
родным памкненьнем людзей.  

Беларусь, якая за выключны ге-
раізм падчас вайны стала адным з за-
снавальнікаў ААН і зьяўлялася адным 
з распрацоўшчыкаў Усеагульнай дэк-
ларацыі правоў чалавека, устрымала-
ся ад падпісаньня гэтага важнейшага 
дакументу. У кіраўнікоў тагачаснай 
Беларусі, відавочна, не хапіла на гэта 
мужнасьці. Сталіншчына душыла бе-
ларускі народ, у грамадзтве панаваў 
дзікі страх, пасеяны савецкай уладаю 
ў 30-я і пасьляваенныя гады, калі былі 
рэпрэсаваныя сотні тысячаў бела-
русаў. Сур’ёзна разважаць пра тыя 
свабоды і правы чалавека, якія былі 
выкладзеныя ў Дэкларацыі, маглі хіба 
што поўныя летуценьнікі. Гэтая Дэкла-
рацыя стала важным дакументам для 
краінаў з дэмакратычным ладам, але 
не для беларускага народу. 

Аж да канца 80-х гадоў тэкст Усеа-
гульнай дэкларацыі правоў чалавека 
пільна хаваўся савецкай уладаю і бе-

Праваабарончы цэнтр "Вясна" 
выказвае глыбокую заклапочанась-
ць у сувязі з мэтанакіраванымі вы-
краданьнямі актывістаў моладзевых 
арганізацыяў прадстаўнікамі бела-
рускіх сілавых ведамстваў.  

На працягу апошняга году ахвя-
рамі выкраданьняў прадстаўнікамі 
сілавых струуктураў сталі лідэры і 
актывісты беларускіх моладзевых 
аб’яднаньняў і рухаў – Артур Фінь-
кевіч, Наста Палажанка, Дзяніс 
Карноў, Уладзімір Лемеш, Зьміцер 
Дашкевіч і Яўген Афнагель.

Лідэр моладзевага аб’яднаньня 
"Маладая Беларусь" Артур Фінькевіч 
быў затрыманы 19 сьнежня 2008 
году каля пад’езду ўласнага дому ў 
Менску. Маладога чалавека невядо-
мыя ў цывільным гвалтам пасадзілі ў 
аўтамабіль, дзе пастаянна зьбівалі, 
вывезьлі за горад і выштурхнулі з ма-
шыны ў лесе пад мястэчкам Ракаў 
Валожынскага раёну. 

25 сакавіка 2009 году, за некалькі 
гадзінаў да пачатку акцыі, прымер-
каванай да Дня Волі, актывісты 
Маладога Фронту Наста Палажанка 
і Дзяніс Карноў былі схоплены каля 
станцыі метро "Каменная горка" ў 
Менску невядомымі людзьмі ў цы-
вільным і вывезены за горад. Пры 
гэтым Дз. Карнова зьбівалі, парэзалі 
ягоныя джынсы і забралі грошы.

Пасьля гэтых інцыдэнтаў па заявах 
пацярпелых былі заведзеныя крымі-
нальныя справы, аднак злачынцаў 

61 год змаганьня за правы чалавека...
ларусы ня мелі магчымасьці азнаёміц-
ца з ім. І было з чаго, бо ў Дэкларацыі 
заяўлялася, што "кожны чалавек 
павінен валодаць усімі правамі і ўсімі 
свабодамі, што абвешчаны ў ёй". І там 
таксама напісана, што кожны чалавек 
мае права на справядлівы суд, на 
свабоду думкі, сумленьня і рэлігіі, на 
свабоду перакананьняў, атрыманьне 
і распаўсюд інфармацыі, на свабоду 
мірных сходаў і аб’яднаньняў, на сва-
бодныя выбары. У Дэкларацыі занадта 
шмат гаварылася пра свабоду, чаго 
савецкія ўлады не маглі дапусьціць. 

Даўно няма ўжо Савецкага Саюзу. 
За амаль дваццаць гадоў незалеж-
насьці Беларусі вырасла ўжо цэлае 
пакаленьне моладзі. За першыя гады 
90-х былі зроблены агромністыя крокі 
да стварэньня дзяржаўнай сістэмы, 
што гарантавала беларусам правы, 
якіх яны былі пазбаўленыя ў часы 
"вялікага і магутнага".  Але потым час 
у нашым жыцьці, здаецца, павярнуў 
назад. Першы прэзідэнт А. Лукашэн-
ка, які быў абраны дэмакратычным 
шляхам, скарыстаў свае паўнамоц-
твы дзеля сваёй асабістай патрэбы, 
зьнішчыў дэмакратычныя інстытуты 
і ўстанавіў у краіне аўтарытарны 
рэжым. Такім самым чынам у 30-я 
гады ў Германіі да ўлады прыйшоў 
Адольф Гітлер. Сёньняшнія бела-
рускія ўлады, выхаваныя ў савецкіх 
традыцыях, па-ранейшаму зьнева-

жаюць свабоды і правы беларускіх 
грамадзянаў. Яны перанялі манеру ад 
савецкай наменклатуры ставіцца да 
беларусаў як да маўклівага быдла. 

У краіне не дазваляюцца ці раз-
ганяюцца мірныя сходы і дэманстра-
цыі, у турмах сядзяць палітычныя 
зьняволеныя – апаненты дзеючай 
улады, існуе татальны кантроль над 
газетамі, радыё і тэлебачаньнем, ула-
ды перасьледуюць актывістаў дэмак-
ратычнай апазіцыі, усе апошнія гады 
фальсіфікуюцца выбары. І Усеагуль-
ная дэкларацыя правоў чалавека для 
сёньняшніх беларускіх уладаў зноў 
стала небясьпечным дакументам.

Мы павінныя даражыць сваімі сва-
бодамі, навучыцца адстойваць свае 
правы перад чыноўнікамі і дырэкта-
рамі, міліцыяй і судамі, выбарчымі ка-
місіямі і выканкамамі,  перад тымі, хто 
грэбуе імі і пагарджае намі. Мы павінны 
паказваць  маладому пакаленьню, 
нашым дзецям прыклад абароны 
ўласнай годнасьці і сваіх правоў. Дык 
няхай жа Усеагульная дэкларацыя 
правоў чалавека будзе тым дакумен-
там, выкананьне якога здолее зрабіць 
нашае жыцьцё і жыцьцё нашых дзяцей 
свабодным, годным і багатым. 

Алесь БЯЛЯЦКІ, Віцэ-прэзідэнт 
Міжнароднай федэрацыі 

правоў чалавека, старшыня 
Праваабарончага цэнтру "Вясна".

Заява ПЦ "Вясна" з нагоды
выкраданьняў грамадзкіх актывістаў

міліцыя не знайшла. Варта адзначыць, 
што пра неэфектыўнасьць дзеяньняў 
сьледчых органаў і нежаданьне караць 
вінаватых сьведчыць той факт, што 
Наста Палажанка і Дзяніс Карноў па 
фотаздымку апазналі чалавека, які 
кіраваў іх выкраданьнем, – ім аказаў-
ся Аляксандр Леаненка, супрацоўнік 
 сьпецпадразьдзяленьня па барацьбе 
з тэрарызмам МУС РБ "Алмаз". 

27 лістапада бягучага году напя-
рэдадні акцыі, прысьвечанай гадавіне 
Слуцкага збройнага чыну, актывіста 
грамадзянскай кампаніі "Еўрапейс-
кая Беларусь" Уладзіміра Лемеша 
схапілі невядомыя ў цэнтры Менску, 
надзелі на рукі кайданкі, а на галаву 
насунулі шапку, каб ён ня бачыў 
дарогі, і на аўтамабілі без нумарных 
знакаў вывезьлі за горад. У маладога 
чалавека адабралі пашпарт і мабіль-
ныя тэлефоны, бел-чырвона-белы 
сьцяг, партрэты кіраўнікоў Слуцкага 
паўстаньня. Недзе за 25 кіламетраў 
ад Слуцку актывіста адпусьцілі. 

5 сьнежня 2009 году на лідэра 
Маладога Фронту Зьміцера Дашкеві-
ча каля ягонай кватэры напалі двое 
невядомых у цывільным і зацягнулі 
ў мікрааўтобус. На вочы яму былі 
нацягнутыя дзьве шапкі, каб ён ня 
бачыў дарогі, і яго павезьлі за горад 
у невядомым накірунку. У лесе, куды 
быў завезены З. Дашкевіч, праз рука-
вы паліто яму працягнулі жэрдку, каб 
ён ня мог пэўны час нармальна ру-
хацца, зьнялі з яго галавы шапкі і зь-

ехалі. Высьветлілася, што моладзевы 
лідэр быў вывезены на адлегласьць 
каля 70 кіламетраў ад сталіцы.

6 сьнежня 2009 году актывіст гра-
мадзянскай кампаніі "Еўрапейская 
Беларусь" Яўген Афнагель быў схоп-
лены людзьмі ў цывільным на вуліцы 
Бялінскага ў Менску. Яго пасадзілі ў 
машыну, загадалі нахіліць галаву на 
калені і так хвілінаў 20 вазілі па гора-
дзе, а потым павезьлі ў бок Барысаўс-
кай трасы. Праз некалькі кіламетаў 
аўтамабіль спыніўся і Я. Афнагелю 
выкрадальнікі загадалі выйсьці. Перад 
тым як зьехаць, невядомыя забралі ў 
яго батарэю мабільнага тэлефона. 

Мы, адзначаем, што дадзеныя 
дзеяньні прадстаўнікоў сілавых 
ведамстваў маюць заведама неза-
конны характар і зьяўляюцца адной 
з формаў палітычнага перасьледу і 
ціску на грамадзянаў у сувязі з іхняй 
грамадзка-палітычнай дзейнасьцю.

Выкраданьні і захопы грамадзя-
наў прадстаўнікамі сьпецслужбаў 
зьяўляюцца адвольнымі, палітыч-
на матываванымі затрыманьня-
мі грамадзянаў і найгрубейшым 
парушэньнем правоў чалавека, у 
прыватнасьці,  парушаюць асабістую 
недатыкальнасьць і свабоду. 

Мы заклікаем улады аб’ектыўна 
і ўсебакова расьсьледаваць выпадкі 
выкраданьняў моладзевых акты-
вістаў і пакараць вінаватых.

Мы лічым недапушчальным любы 
перасьлед палітычных апанентаў 
у дэмакратычным грамадзтве, тым 
больш калі ён набывае рысы крымі-
нальнага злачынства.

Менск, 7 сьнежня 2009 году

Прысуд  
адмянілі
Cудовая калегія Гарадзкога суда 

пад кіраўніцтвам судзьдзі Назаранкі 
15 сьнежня адмяніла прысуд Пер-
шамайскага раённага суда Менску 
адносна прадпрымальніка Андрэя 
Бандарэнкі. Прычына адмены – не 
разгледжаныя ўсе матэрыялы спра-
вы, Першамайскі суд пры разглядзе 
справы праявіў аднабаковасьць.

Справу накіравалі на перагляд 
назад у Першамайскі раённы суд. 
Адвакат Бандарэнкі Зьміцер Лаеўскі 
не выключае, што перагляд можа 
адбыцца ўжо ў студзені. 

Мера стрыманьня Бандарэнку 
пакінутая бяз зьменаў – ён знахо-
дзіцца ў Бабруйскай калоніі. 

Паводле словаў сябра АГП Аляк-
сандра Дабравольскага, тут спраца-
ваў палітычны фактар, справа набы-
ла грамадзкае гучаньне, і судзьдзі не 
змаглі не адрэагаваць. 

Нагадаем, Бандарэнку асудзілі на 
7 гадоў зьняволеньня з канфіскацы-
яй маёмасьці паводле палітычных, 
як не выключаюць праваабаронцы, 
прычынаў. На пачатку кастрычніка 
судзьдзя Леанід Ярмоленкаў з Пер-
шамайскага суда Менску прызнаў 
актывіста АГП Андрэя Бандарэнку 
вінаватым у крадзяжы маёмасьці 
фірмы, якую ён сам стварыў. Андрэй 
Бандарэнка сваёй віны не прызнаў і 
падаў скаргу ў Менскі гарадзкі суд.

8 сьнежня скончыўся чарговы 
тэрмін сьледзтва па справе ваўка-
выскіх прадпрымальнікаў.

Апошняе абвінавачаньне, якое 
прад’явілі палітвязьням – падрых-
тоўка тэракту. Пра тое, як праходзіць 
следзтва распавёў адвакат Мікалая 
Аўтуховіча – Павел Сапелка.

"Следзтва практычна завер-
шана, але тэрмін утрыманьня пад 
арыштам падоўжаны да 8 студзеня. 
Ён падоўжаны для азнаямленьня з 
матэрыяламі справы", – распавёў 
адвакат.

Паводле словаў Паўла Сапел-
кі, абвінавачаныя і іх адвакаты 
азнаёміліся фактычна з паловай 
матэрыялаў крымінальнай справы. 
Пакуль усе матэрыялы ня будуць 
вывучаны, справа ня можа быць 
перададзена ў пракуратуру з далей-
шым накіраваньнем яе ў суд.

Павел Сапелка таксама па-
ведаміў, што практычна кожны 
дзень сустракаецца з сваім пада-
баронным, і распавёў пра стан яго 
здароўя.

"У прынцыпе, як і раней, – адзна-
чыў адвакат палітвязьня. – Адзінае, 
што хвалюе, – пытаньне стаматала-
гічнага пратэзаваньня, якое ўпарта 
нікім не дазваляецца. У Аўтуховіча 
зьявіліся сур’ёзныя праблемы з 

Сьледзтва працягнутае яшчэ на месяц
зубамі. Ідзе перапіска, якая пакуль 
ніякіх вынікаў не дае".

Нагадаем: ваўкавыскія прад-
прымальнікі Мікалай Аўтуховіч, 
Юры Лявоўнаў і Уладзімір Асіпен-
ка былі затрыманыя 8 лютага. 18 
лютага прадпрымальнікам было 
прад’яўлена абвінавачаньне па 
арт. 218 Крымінальнага кодэксу 
(наўмыснае зьнішчэньне альбо 
пашкоджаньне маёмасьці). 23 чэр-
веня ў дачыненьні да Аўтуховіча і, 
як паведаміла МУС, "іншых асобаў" 
узбуджаная справа па арт. 359 КК 
(тэрарыстычны акт) у выглядзе 
падрыхтоўкі (арт. 13).

8 жніўня Лявонава вызвалілі з 
менскага сьледчага ізалятару, а 24 
верасьня з яго былі зьнятыя ўсе 
абвінавачаньні.

З 16 красавіка па 16 ліпеня 
Аўтуховіч праводзіў галадоўку, пат-
рабуючы ў найкарацейшыя тэрміны 
альбо перадаць справу ў суд, альбо 
зьмяніць усім падсьледным меру 
стрыманьня з утрыманьня пад вар-
тай на падпіску аб невыязьдзе.

Праваабаронцы лічаць затры-
маных палітычнымі вязьнямі, зьвяр-
таючы ўвагу на тое, што Аўтуховіч і 
Лявонаў раней ужо былі асуджаныя 
і прызнаныя міжнароднай супольна-
сьцю вязьнямі сумленьня.

30 лістапада – 2 сьнежня ў Мен-
ску з афіцыйным візітам знаходзіўся 
кіраўнік генеральнага дырэктарату 
Рады Еўропы па дэмакратыі і пыта-
ньнях палітыкі Жан-Луі Ларан. На 
завяршэньне візіту ў Менск Жан-Луі 
Ларан правёў прэсавую канферэн-
цыю.  

Жан-Луі Ларан спазьніўся да жур-
налістаў праз тое, што зацягнулася 
ягоная сустрэча з кіраўніком Адмініст-
рацыі прэзідэнта Уладзімірам Макеем. 
Напачатку спадар Ларан адзначыў, 
што стасункі паміж Радай Еўропы і 
Беларусьсю былі замарожаныя больш 
чым 13 гадоў, але цягам апошняга 
году зьявіліся новыя тэндэнцыі для 
пашырэньня дыялогу на розных 
узроўнях. Спадар Ларан сказаў, што 
Уладзімір Макей "вельмі добра ведае, 
што трэба зрабіць Беларусі, каб стаць 
сябрам Рады Еўропы". 

"Гэта быў працоўны візіт, скірава-
ны на аднаўленьне кантактаў і суп-
рацоўніцтва і нацэлены на будучую 
працу. Ён стаў сігналам новай стадыі 
стасункаў паміж Беларусьсю і Радай 
Еўропы. Я не абяцаю, што ўсё будзе 
хутка і проста, нам патрэбныя цяр-
пеньне, узаемаразуменьне і вельмі 
цяжкая і актыўная праца. І мы ў Радзе 
Еўропы гатовыя ўзяць на сябе гэтую 
задачу. Я ад’яжджаю з Менску з доб-
рымі ўражаньнямі і ўсьведамляю, што 
яшчэ павінна быць зроблена"– заявіў 
журналістам спадар Ларан. 

Спадар Ларан згадаў адкрыцьцё 
Інфармацыйнага цэнтру ў Менску 
і два візіты ў Беларусь старшыняў 
камітэту міністраў з Іспаніі і Славеніі. 

Наяўнасьць палітвязьняў недапушчальная
І цяпер падчас перамоваў з прад-
стаўнікамі афіцыйнага Менску аб-
меркавана магчымасьць актывізацыі 
ўдзелу Беларусі ў структурах Рады 
Еўропы. Спадар Ларан не выключае, 
што на пачатку наступнага году будзе 
абмяркоўвацца пытаньне аб далучэ-
ньні Беларусі да шэрагу канвенцыяў 
Рады Еўропы ў сферы крымінальнага 
права: "Асноўнае пытаньне, якое 
дамінавала ў нашых дыскусіях, гэта 
пытаньне адмены сьмяротнага пака-
раньня. Сёньня адмена сьмяротнага 
пакараньня – гэта частка стандартаў і 
патрабаваньняў Рады Еўропы. Як бы 
мы ні ставіліся да гэтага, рашэньне 
ўжо прынятае. Таму патрабаваньнем 
для аднаўленьня статусу сьпецы-
яльна запрошанага для Беларусі 
зьяўляецца адмена ці мараторый 
на сьмяротнае пакараньне. І для 
гэтага неабходныя інфармацыйныя 
кампаніі і іншыя дзеяньні. І ўрэшце 
павінна быць прынятае рашэньне 
на палітычным узроўні. Тут трэба 
палітычная воля лідэраў краіны. Для 
мяне гэта найперш пытаньне маралі. 
Я найперш кіруюся тым, што сьмя-
ротнае пакараньне – гэта адзіная 
форма пакараньня, якое ня можа 
быць выпраўлена. Беларусь павінна 
адмяняць сьмяротнае пакараньне 
дзеля інтарэсаў Страсбургу, а дзеля 
інтарэсу краіны. Рэферэндум па гэтай 
справе зусім не абавязковы", – сказаў 
спадар Ларан.

Еўрапейскі чыноўнік заявіў, што 
працэс над ваўкавыскімі прадпры-
мальнікамі Мікалаем Аўтуховічам і 
Уладзімірам Асіпенкам, якія абвіна-

вачваюцца ў падрыхтоўцы тэракту, 
павінен ісьці ў прамым эфіры па 
тэлебачаньні.

Цягам 13 гадоў паміж Радай 
Еўропы і Беларусьсю не было дыя-
логу, таму, паводле словаў спадара 
Ларана, цяжка ацаніць сітуацыю за 
апошнія 6 месяцаў. Ён сказаў, што 
па выніках паездкі зробіць даклад 
перад Камітэтам міністраў і запросіць 
прадстаўніка Беларусі для ўдзелу ў 
яго абмеркаваньні. Таксама кіраўнік 
генеральнага дырэктарату Рады 
Еўропы адзначыў, што вынікі палітыкі 
дыялогу можна будзе падвесьці 
пасьля будучых выбараў. Але гэтым 
разам ён абмяркоўваў у Менску пы-
таньне перасьледу грамадзянскай 
супольнасьці і зьняволеньне прад-
прымальніка Андрэя Бандарэнкі. 
Спадар Ларан таксама адзначыў, 
што ў дэмакратычным грамадзтве 
наяўнасьць нават аднаго палітвязь-
ня недапушчальная.

Жан-Луі ЛАРАН.

Вядзецца актыўны перасьлед 
сяброў незалежных прафаргані-
зацыяў, іх звальняюць з працы. 
Так лічаць лідэры прафсаюзаў і 
эксьперты, адзначаючы поўную 
адсутнасьць у краіне ўмоваў для 
нармалёвай працы прафсаюзаў.

Фактычнае адзяржаўленьне 
Федэрацыі прафсаюзаў Беларусі 
(ФПБ) і ціск уладаў на сяброў неза-
лежных прафесійных аб’яднаньняў 
працоўных зьяўляецца чыньнікам 
таго, што прафсаюзны рух у краіне 
знахозіцца ў жаласным стане. Пра 
гэта кажуць лідэры незалежных 
прафсаюзаў, якія адзначаюць, 
што страх згубіць працу прывёў да 
таго, што на прафсаюзныя акцыі 
выходзяць пару соцень чалавек, а 
не дзясяткі тысячаў, як гэта было ў 
пачатку 90-х гадоў.

На сёньня незалежныя прафса-
юзныя арганізацыі Беларусі налічва-
юць каля дзесяці тысячаў сяброў. 
На думку старшыні Беларускага 
кангрэсу дэмакратычных прафса-
юзаў (БКДП) Аляксандра Ярашука, 

Улады паралізуюць працу незалежных прафсаюзаў
адносна невялікая колькасьць ак-
тывістаў незалежных прафсаюзаў 
зьвязана з тым, што апошнія пят-
наццаць гадоў гэтым арганізацыям 
"даводзілася працаваць у даволі 
агрэсіўным асяродку". Як выказаўся 
лідэр БКДП, недэмакратычны ха-
рактар сёньняшняй улады і сістэмы 
краіны стаў антаганістам дэмак-
ратычнай прыроды незалежнага 
прафсаюзнага руху.

На думку Ярашука, сам па са-
бе факт існаваньня незалежнага 
прафсаюзнага руху быў выклі-
кам і атакай на палітычную сістэ-
му. "Сяброўства ў незалежным 
прафсаюзе, сам выбар незалежнага 
прафсаюзнага руху быў актам гра-
мадзянскай мужнасьці людзей, якія 
прымалі вельмі няпростае для сябе 
рашэньне", – падкрэсьліў Аляксандр 
Ярашук.

Ён таксама нагадаў, што ў 2002 
годзе ўлада ўзяла пад кантроль 
Федэрацыю прафсаюзаў Беларусі. 
Пры гэтым дзяржава не хавала 
свайго намеру адносна таго, каб усе 

без выключэньня працоўныя сталі 
сябрамі прафсаюзаў, што ўвахо-
дзяць у ФПБ.

"Улада лічыла адной з сваіх ас-
ноўных задачаў выцісканьне на пе-
рыферыю і, нарэшце, зьнішчэньне 
незалежнага прафсаюзнага руху", 
– адзначыў прафсаюзны лідэр.

Адзін з лідэраў незалежнага 
прафсаюзнага руху Аляксандр Бух-
востаў адзначае, што сёньня ад-
міністрацыямі прадпрыемстваў і 
ўстановаў вядзецца актыўны пе-
расьлед сяброў незалежных пра-
фарганізацыяў, іх звальняюць з 
працы. Бухвостаў паведаміў, што 
зараз праводзяцца акцыі ў пад-
трымку працоўнага, якога звольнілі з 
Беларускага аўтамабільнага заводу 
толькі за тое, што ён мае кантакт з 
незалежным прафсаюзам.

Сур’ёзнай праблемай, паводле 
Бухвостава, зьяўляецца адмова ў 
рэгістрацыі незалежных прафса-
юзаў, а таксама спробы вывесьці 
іх з сферы дзеяньня калектыўных 
дамоваў на прадпрыемствах.

Моладзевы актывіст з Салігорску 
Іван Шыла быў камісаваны рашэнь-
нем медыцынскай камісіі. 3 сьнежня 
скончыўся яго тэрмін службы. Усяго 
ў арміі Шыла прабыў больш за 10 
месяцаў. 

Прычына камісаваньня – моцная 
алергія, магчыма, на мясцовую ваду. 
Ваенныя ўрачы палічылі, што Іван 
Шыла ня можа працягваць службу з 
такім захворваньнем.

Палітпрызыўнік Іван Шыла ска-
заў, што не чакаў сам, што камісуюць 
і так раптоўна скончыцца служба 
ў арміі: "Мяне павезьлі ў Менск на 
абсьледаваньне, – распавядае ак-
тывіст пра сваё камісаваньне. – Там 
мне паведамілі, што я не прыдатны 
да службы ў арміі. Два тыдні гэтае 
пытаньне ўзважвалі, вырашалі, пе-
рамаўляліся… Мяне абсьледавалі 
менш за суткі ў Менску. Прывезьлі 
назад, таму што яны не хацелі, каб 
я быў у Менску. Вайскоўцы хваля-
валіся, што каля шпіталю зьявяцца 
тысячы беларускіх апазіцыянераў са 
сьцягамі, расьцяжкамі… Я знаходжу-
ся ў частцы, а праз тыдзень да мяне 
прыходзяць з дакументамі і кажуць 
"Зьбірайся дадому".

У мяне алергія, а ёсьць указ 
Міністэрства абароны, які не дазва-
ляе праходзіць тэрміновую службу з 
такім дыягназам. Кіраўнік ваеннага 
шпіталю палкоўнік Савіцкі сказаў, 
што палітыкай Міністэрства абаро-
ны не займаецца, калі ў мяне ёсьць 
хвароба, значыць, служыць ня буду. 
Самі ваенныя медыкі, якія павінны 

Іван ШЫЛА: 

"Беларуская армія – поўная фікцыя"
былі праводзіць абсьледаваньне, 
гэтага не зрабілі, а запрасілі пра-
фесара медыцыны, які і паставіў 
дыягназ".

Іван Шыла заявіў, што ў яго най-
бліжэйшых планах – адукацыя. "Трэ-
ба вучыцца", – адзначыў моладзевы 
актывіст.

"Я хачу сказаць, што армія мне 
пайшла на карысьць. Гэта выдатная 
сацыяльная школа, выдатная пля-
цоўка для нейкіх выпрабаваньняў, 
стасункаў. У арміі ты ўсё па-іншаму 
бачыш і пераасэнсоўваеш. Разам з 
тым сёньняшняя армія ня мае нічога 
агульнага з абароназдольнасьцю 
краіны, гэта поўная фікцыя. За час 
службы ў войску я прачытаў паўсотні 
кніжак. Замест 4 разоў стаў падцяг-
вацца 14, на выдатна" – сказаў Іван 
Шыла.

Нагадаем: у 2008 годзе яго па 
палітычных матывах выключылі з 
салігорскай сярэдняй школы №4 за 
дзень да апошняга іспыту. У знак 
пратэсту са школы звольнілася 
дырэктар Вольга Сянькова. У лютым 
2009 году моладзевага актывіста 
гвалтам забралі ў армію. На кватэру 
Івана Шылы прыйшлі супрацоўнікі 
міліцыі, якімі камандавалі людзі ў 
цывільным. Яны схапілі моладзева-
га актывіста і адвезьлі ў Салігорскі 
ваенкамат. Адтуль яго перавезьлі ў 
Менск. Шыла абвясьціў галадоўку. 
Ён запатрабаваў, каб яго прызвалі 
ў армію так, як і іншых прызыўнікоў: 
спачатку медкамісія, а потым позва 
ў ваенкамат. Івану Шылу адмовілі і 

гвалтоўна прывезьлі ў Лепельскую 
вайсковую частку. Літаральна праз 
тыдзень пасьля прыняцьця прысягі 
апазіцыянер патрапіў у шпіталь. У 
выніку ў медчастцы і шпіталях ён 
правёў каля адной траціны ўсёй 
службы за 10 месяцаў. Акрамя таго, 
Іван Шыла адседзеў 10 сутак на 
гаўптвахце за тое, што ў яго рэчах 
знайшлі мабільны тэлефон.

Іван ШЫЛА.

